
GOUVÈNÈ CUOMO AK GOUVÈNÈ SHUMLIN ANONSE OUVÈTI  
PON KI SOU LAK CHAMPLAIN 

 

Pon Tounèf la Re-louvri Koneksyon Enpòtan Ant New York ak Vermont; Konstwiksyon Pon an Te Fini 
Sizan Anvan Lè Yo Te Prevwa a; 

 

Jodi a, Gouvènè Andrew M. Cuomo ak Gouvènè Peter Shumlin te anonse ouvèti yon pon tounèf ki konstwi sou 
Lak Champlain, pou konekte New York ak Vermont, epitou pou ofri yon koneksyon enpòtan pou sitwayen yo, 
biznis zòn nan, ak kominote toulède eta yo. Kòm yon rezilta pou kolaborasyon ki pa t janm genyen ant patnè ki 
konsène nan konstwiksyon pon tounèf la ak kalite dirijan de (2) gouvènè yo, konstwiksyon an pon an te fini nan 
sèlman dezan olye dapre premye pwojeksyon uit (8) ane a. Gouvènè Adjwen Robert Duffy te fè yon sèl avèk 
Gouvènè Shumlin ak ofisyèl lokal ki nan Crown Point, New York pou yon seremoni koupe riban pou selebre 
ouvèti pon an.  
 

Gouvènè Cuomo di konsa, “Ouvèti yon pon tounèf sou Lak Champlain se yon gwo nouvèl pou sitwayen ak 
biznis ki nan North Country a ki depannde pon sa a, epitou ki te jwenn deranjman akòz fèmti li. Lè pon an te 
fèmen ak demoli nan ane 2009, yo te prevwa l ap pran uit (8) ane pou re-konstwi li. Mwen kontan pou anonse, 
gras ak travay di ak devouman patnè federal nou yo, patnè eta nou yo, ak patnè lokal nou yo, pon an louvri pi 
bonè pase dat ki te planifye pou sa. Anons jodi a montre yon fwa ankò gouvènman eta New York la kapab 
travay yon fason ki rantab ak efikas pou pèp la. Mwen di Depatman Transpò, Administrasyon Federal Otowout 
ak patnè nou yo nan Vermont pou asistans yo nan konstwiksyon pon sa a, ki pral ede lanse ekonomi lokal yo, 
epitou ki pral ede ranfòse relasyon ant de (2) eta yo.” 
 

Gouvènè Peter Shumlin di konsa, “Se yon koneksyon enpòtan pou pati lwès santral Vermont ak Eta New York, 
epitou sa enpòtan pou fòs ekonomik Vermont, ak pou moun ki depannde pon sa a pou travay ak lwazi. Estrikti 
ki louvri jodi a rekreye ikòn Pon Champlain te ye anvan, epitou mwen fyè anpil pou plan ak egzekisyon 
reyalizasyon jeni dènye modèl sa a.” 
 

Konstwiksyon sou nouvo estrikti $76 milyon dola a te kòmanse nan mwa jen 2010 apre yo te demoli ansyen 
estrikti a nan ane 2009. Akòz kalite ijans pou fèmti pon an ak mank wout devyasyon ki efikas, New York ak 
Vermont te travay anpil avèk Depatman Transpò Etazini ak lòt ajans federal ak ajans eta yo pou reyalize yon 
pwojè ranplasman ki rantab apre pwosesis evalyasyon enpòtan ak sipèvizyon nesesè ki te obligatwa pou garanti 
yo te ka ofri yon nouvo estrikti pwoteje pou kominote a nan yon tan rekò. Anjeneral, yon pwojè yo te prevwa 
okòmansman k ap fini nan ane 2017 te fini nan fen ane 2011. 
 

Gouvènè Adjwen Robert Duffy di konsa, “Mwen fyè poutèt mwen kanpe isit la jodi a nan okazyon istorik sa a 
nan siyati ki te fèt pou moun k ap viv nan kominote sa yo avèk yon ti tan pou ekonomize. Pon sa a reprezante 
senbòl sa yon gouvènman ki responsab kapab fè pou pèp la. Sa vle di nou fè bagay yo epitou nou travay pou 
pèp Eta New York. Avèk kalite dirijan Gouvènè Cuomo, ansanm avèk patnè nou yo nan Vermont ak 
Washington, nou te kapab fè li vin fasil ankò pou pèp la ak pou biznis New York ak Vermont yo fè deplasman, 
lè nou ofri yon koneksyon ki pi pwoteje, pi solid, ak pi byen sou Lak Champlain k ap ede vin gen kondisyon 
nòmal ankò pou tout moun ki depannde pon sa a.” 
 

-kontinye- 

Yon gwoup ki rele “29ers” se patisipe nan seremoni koupe riban an tou. Menm gwoup sa a te patisipe nan 
seremoni koupe riban pou ansyen pon an nan ane 1929. 
 

Sekretè Transpò Secretary Ray LaHood di konsa, “Reyalizasyon Pon tounèf sou Lak Champlain an se yon gwo 
poto-mitan pou pèp New York ak Vermont. Pwojè sa a se yon gwo egzanp envestisman nou bezwen nan 
transpò pou fè touswit pou bay ekonomi nou an jarèt, pou fasilite sikilasyon machin lè gen blokis, epitou pou 
kreye anpil djòb.” 
 

Manm Komisyon Depatman Transpò Eta New York, Joan McDonald, di konsa, “Ouvèti Pon tounèf sou Lak 
Champlain an se yon evènman istorik ki louvri fason pou pasaje, touris ak biznis yo vwayaje san pwoblèm ant 
New York ak Vermont sou Lak Champlain. Efò kolaborasyon New York, Vermont ak tout patnè nou yo se yon 
temwayaj pou sa nou kapab fè lè nou mete tèt nou ansanm, ak lè nou travay pou reyalize yon objektif komen.” 
 

Brian Searles, Sekretè Ajans Transpò Vermont, di konsa, “Rekonstwiksyon Pon Champlain an te enpòtan byen 
vit paske tout moun k ap viv nan zòn nan, kit yo se moun Vermont oswa moun New York, yo genyen an komen 
anpil nan menm fanmi, zanmi ak relasyon travay. Lavi toulejou pou anpil ak yon pakèt moun te chanje nèt depi 
plis pase dezan, paske mwayen pou travèse lak la nan yon fason apwopriye enpòtan pou lavi toulejou yo. 
Alòske feri a te bay anpil èd, kounye lavi yo kapab tounen vin nòmal sèlman avèk yon pon tounèf kounye a.” 
 

Manm Kongrè Bill Owens di konsa, “Pon tounèf Champlain an pral ofri sitwayen Vermont ak New York pasaj 
san pwoblèm sou lak la ak yon plis bagay ki nesesè, amelyorasyon alontèm nan pyès enfrastrikti enpòtan sa a. 
Opòtinite ak efikasite yo te reyalize pwojè sa a se vrèman yon temwayaj kalite dirijan Gouvènè Cuomo ak 
Gouvènè Shumlin genyen. Gras ak yo ak patnè nou yo nan Washington, North Country New York ak rejyon 
lwès santral Vermont ap kapab kounye a retounen nan biznis jan sa te ye anvan. Sa se te yon pwojè enpòtan ki 
te afekte lavi anpil ak yon pakèt moun. Sa te yon pwojè enpòtan ki te afekte lavi anpil ak yon pakèt elektè 
mwen yo, epitou mwen gen lonè pou mwen isit la jodi a pou re-louvri Pon tounèf Champlain a.” 
 

Senatè Betty Little di konsa, “Re-ouvèti Pon Champlain jodi a se yon lòt prèv efikasite ak pwofesyonalis nou 
genyen pou espere nan Gouvènè Cuomo ak administrasyon li a. Pon sa a te, epi kounye a pral kontinye yon 
koneksyon enpòtan ant Vermont ak New York, pou sèvi biznis yo ak sitwayen yo menm jan. Paske yo te fini 
pon sa a sizan anvan, sa pwouve lè nou travay ansanm nou kapab yon fwa ankò regle afè pèp la. Mwen ta 
renmen di mèsi pou Gouvènè Cuomo, Gouvènè Adjwen Duffy, ak Gouvènè Shumlin poutèt yo envite mwen isit 
la jodi a pou patisipe nan okazyon espesyal sa a.” 
 

Manm Asanble Teresa Sayward di konsa, “Avèk riban ki koupe jodi a, nou re-kreye pasaj enpòtan sa a ant New 
York ak Vermont—epitou nou fè sa anvan dat finisman an te rive. Nan ane 2009, objektif la se te pou rekonstwi 
yon pon ki te pi solid, pi pwoteje, epi pou te ofri pèp de (2) eta yo enfrastrikti yo te bezwen pou itilize nan lavi 
toulejou yo. Lè nou travay avèk patnè nou yo nan Washington ak Vermont, nou te kapab pwodui sa senpleman. 
Pon sa a pral lanse ekonomi lokal yo, epitou li pral ede sitwayen yo jwi sa New York ak Vermont gen pou ofri 
yo. Mwen ta renmen di mèsi pou tout patnè nou yo, sitou Gouvènè Cuomo ak Gouvènè Shumlin, pou 
devouman yo pou pwojè sa a.” 
 

Prezidan Konsèy Sipèvizè Konte Essex County, Randall T. Douglas, di konsa, “Sitwayen, biznis, ak kominote k 
ap viv nan Konte Essex County pandan plizyè peryòd dizan depannde Pon ki sou Lak Champlain, epi fèmti pon 
an nan ane 2009 se lakòz yon gwo deranjman pou yo tout. Gouvènè Cuomo, avèk asistans ofisyèl Vermont yo 
ak Gouvènman federal la, te travay di pou asire pwosesis rekonstwiksyon an te vanse pi vit selon jan li posib. 
Sou non nou tout ki nan Konte Essex County, mwen di yo gwo mèsi pou tout moun ki te bay èd nan 
konstriksyon pon tounèf sa a.” 
 

-kontinye- 

Sipèvizè Ti Vil Crown Point, Bethany Kosmider, di konsa, “Seremoni koupe riban jodi a se yon gwo moman 
pou nou tout ki nan Crown Point ki pase dezan kounye a san pon sa a. Alòske sèvis feri a te ede travèse Lak 
Champlain an, konstwiksyon rapid pon sa a pral reprezante yon gwo ankourajman pou ekonomi lokal nou an ak 
biznis ki isit la nan vilaj nou an. Mwen di Gouvènè Cuomo mèsi pou kalite dirijan li, epitou mwen di mèsi pou 
Depatman Transpò pou travay yo pou fè pwosesis la avanse pi vit.” 
 

Nancy Ockrin, Ko-Prezidan Chanm Crown Point, di konsa, “Lè yo te fèmen pon ki sou Lak Champlain an nan 
ane 2009, manm kominote a ak biznis yo te fè gwo pèt. Koneksyon enpòtan ant de (2) eta nou yo te koupe nan 
yon moman, men konsekans yo sou lavi moun ak sou ekonomi an pou biznis toulède bò lak la te difisil, epi yo t 
ap kontinye. Nou pi pare pou jodi a! Vermont-isit la nou vini! Epitou nou prevwa yon fwa ankò pral gen 
sikilasyon estab pou biznis toulède bò lak la. Mwen di yon mèsi ak tout kè mwen pou tout moun ki te ede pon 
tounèf nou an vin yon reyalite- Gouvènè Cuomo, Gouvènè Shumlin, Lake Champlain Bridge Coalition, 
NYSDOT, Lake Champlain Ferry Folks ak tout kontraktè ak travayè ki te travay pou nou nan kondisyon tan trè 
difisil. Mèsi. Mèsi pou jodi a epi vini selebre ankò avèk nou nan mwa me.” 
 

Joe Bodette, Ko-Prezidan Chanm Crown Point, di konsa, “Nou di mèsi pou tout moun ki te travay pou fè vin 
genyen koneksyon enpòtan sa a ankò nan koridò nou an. Lake Champlain Bridge Coalition, sitwayen Konte 
Essex ak Konte Addison, gwoup dirijan New York ak Vermont epi anfen ak sètènman sitou konpayi 
konstriksyon yo ak ekip ki te mennen nou nan jounen sa a.” 
 

Nouvo Network Tied Arch Bridge se yon estrikti an asye ki gen yon ach toutolon trave santral la.  Plan pon an 
fè li pi pwoteje nèt pase estrikti anvan an, epitou l ap gen omwen yon diredvi 75 ane. Eleman enpòtan pon an 
deziyen pou ranplase fasil pou redui depans antretyen. Liy pou machin pase yo mezire 11 pye nan lajè, avèk 
akotman ki mezire senk (5) pye, epi k ap ede adapte pi gwo kamyon ak veyikil agrikòl yo, epitou k ap ofri pi 
bon espas pou siklis yo. Genyen twotwa sou toulède bò pon an.  
 

Ach ki gen uit (8) etaj la, ki mezire 402 pye nan longè, epi ki peze 1,8 milyon liv, te konstwi nan Velez Marine 
ki nan Port Henry. Yo te pote li sou lak la, epitou yo te leve anplas nan dat 26 out. Konstwiksyon ach la sou tè 
te pi bon, pi fasil, ak mwen chè pase pou te eseye konstwi ach la san pwoblèm anwo anlè Lak Champlain. 
 

New York ak Vermont te ofri sèvis feri gratis pou yon ti tan nan mwa fevriye a pou pasaje yo. Epi sèvis la te 
fonksyone san rete pandan 24 èdtan pa jou, ak 7 jou pa semèn depi lè sa a. Se Lake Champlain Transportation 
Company ki opere sèvis feri a. Sèvis sa a te diminye nèt nan dezèdtan pou moun fè deplasman yo, ak nan yon 
devyasyon ki sou yon distans prèske 100 mil, epitou li te pèmèt komès la ak sèvis ijans reprann avèk efikasite 
toutolon koridò a apre yo te fèmen ansyen pon an. Yo pral sispann sèvis feri a imedyatman pon an louvri pou 
sikilasyon an.  
 

Pon tounèf la te konstwi nan menm kote a ak ansyen estrikti a pou diminye nèt konsekans istorik ak konsekans 
sou anviwònman nan zòn ki toupre a. Teren ki toupre pon an nan toulède bò lak la sansib sou plan istorik avèk 
objè amerendyen, franse, epi objè Lagè Endyen ak objè Lagè Revolisyonè ki antere fon toutolon litoral Lak 
Champlain. Kote ki te gen fò 18yèm syèk la – Fò Franse Fort St. Frederic ak Crown Point britanik chita sou bò 
pon New York. 
 

Kontraktè konstriksyon ki sou pwojè a se Flatiron Construction Corp. la Firestone, Colorado. Flatiron te pote 
yon ekip debaz ki gen ladan apeprè yon douzèn manadjè, men li te anboche prèske 500 diferan travayè. Anpil 
nan travayè yo se sitwayen zòn nan ki sòti nan New York ak Vermont. Yo te itilize sou-kontraktè ak founisè 
materyèl tou.  

